
Pn. Zarina Abu Bakar
Pengurus Besar
Perdana Leadership Foundation

No. 1, Jalan P814, Presint 8

62250 Putrajaya

Puan, 
PERMOHONAN BAGI MENDAPATKAN MAKLUMAT CANSELOR, PRO-CANSELOR DAN NAIB CANSELOR IPTA/IPTS
Dengan hormatnya surat tuan bertarikh 15 Mei 2008 berkaitan perkara tersebut di atas adalah dirujuk.

2.
Sukacita bersama-sama ini dikemukakan maklumat-maklumat berikut untuk perhatian dan tindakan pihak puan selanjutnya:-
I. Maklumat mengenai latar belakang D.Y.M.M. Tuanku Canselor USIM

II. Ucaptama D.Y.M.M. Tuanku Canselor USIM pada Majlis Konvokesyen Pertama USIM

III. Gambar D.Y.M.M. Tuanku Canselor USIM (dihantar melalu e-mail).
Sekian, terima kasih.

"BERILMU, BERDISIPLIN DAN BERTAKWA"

Yang benar,
HJ. ADDENAN HJ. ABD. RAHMAN
Pendaftar

s.k.
YBhg. Dato’ Naib Canselor
AAR/nai
C:PELBAGAI/Maklumat Canselor
F:Pelbagai Permohonan
BIODATA
D.Y.M.M. TUANKU NAJIHAH BINTI ALMARHUM TUNKU BESAR BURHANUDDIN

TUNKU AMPUAN NEGERI SEMBILAN DARUL KHUSUS

Duli Yang Maha Mulia Tuanku Ampuan Najihah binti Almarhum Tunku Besar Burhanuddin diputerikan di Seri Menanti.  Baginda mendapat pendidikan awal di Sekolah Melayu Seri Menanti.  Baginda kemudian melanjutkan pelajaran di Sekolah Inggeris Tuanku Muhammad hingga tamat pada tahun 1941 kerana peperangan Jepun.  Semasa Peperangan Jepun Ke 2 DYMM Tuanku Ampuan Najihah juga melanjutkan pelajarannya ke private tuition di istana baginda.

Pada 8 Ogos 1943, DYMM Tunku Ampuan telah diijabkabulkan dengan DYMM Tuanku Ja’afaf Ibni Almarhum Tuanku Abdul Rahman.  Hasil Perkongsian hidup baginda dikurniakan tiga putera dan tiga puteri.  Pada tahun 1950, apabila DYMM Tuanku Ja’afar berangkat ke England melanjutkan pelajaran, DYMM Tunku Ampuan turut mengambil kesempatan mendalami ilmu pengetahuan mempelajari Bahasa Perancis di samping mengikuti berbagai kursus di London School of Economic (London University), England.

Pada tahun 1957 hingga 1967 DYMM Tunku Ampuan Negeri Sembilan berada di luar negeri, kerana bersama-sama baginda DYMM Tuanku Ja’afar menjadi diplomat.  Semasa di London, baginda juga mewakili Malaysia di dalam N.C.W.O.

DYMM Tunku Ampuan pernah menyertai UMNO dan juga dilantik menjadi Naib Yang Dipertua Wanita UMNO Cawangan Rembau dan Tampin di Negeri Sembilan dan juga Ipoh di Perak.  Pada masa sekarang baginda menjadi Penaung Perkumpulan Perempuan Negeri Sembilan, Penaung Lembaga Kebajikan Perempuan Islam Negeri Sembilan, Penaung Pandu Puteri Negeri Sembilan, Penaung Ladies Football, Penaung Ladies Hockey Malaysia dan Penaung Golf Wanita Malaysia (MALGA) dan Yang Dipertua Badminton Pasukan baginda sendiri hinggalah sekarang.  Baginda berminat dalam aktiviti sukan seperti golf, badminton dan tenis.  DYMM Tunku Ampuan adalah sangat cenderung kepada kerja-kerja amal di Negeri Sembilan.  
Pada tahun 1978, baginda dikurniakan oleh Kebawah Duli DYMM Tuanku Yang DiPertuan Besar Negeri Sembilan Darjah Kerabat Yang Amat Dihormati (DKNS).  Penganugerahan yang lain yang diterima ialah DMN, DK (Kedah), DK (Kelantan), SPTJ, SPMK.

Baginda kini masih memegang jawatan Timbalan Presiden Lembaga Kebajikan Islam Malaysia.  Baginda telah dilantik sebagai Canselor Universiti Sains Islam Malaysia (dahulunya KUIM) buat pertama kalinya pada 1 Disember 2001 hingga 30 November 2006.  Seterusnya baginda telah dilantik semula pada 1 Februari 2007 hingga 30 November 2011 sebagai Canselor USIM.






